
ЭРЕЦ-ИСРОИ/\ 

С. Данилов 

ХОРИ ХЕНАН 

Э гlэдот Тирои гуьре гъэ й м  иеуди вегуьрди 
хьэсули хуьшдере эз келебебе гьой му - О в ро
гьом, Исхьогъ ве Яагъу, эй ком и гьоки нуьвуьс

деи омбардекие бэхш Ти рс. И хдил от э то вун 

келебебегьойму гъисди , к и  О ф и регор буй ругъ 

до э Оврогьом зри гъ и шде гlэз изе шегьер хуь ш 

дере Ур э Месопотам ия ве рафде э х о р и  Хе

нан. 
Оврогьом рафдени э м и рос гьой хуь шде рево 

ве гелегьой молгъэрере во э гешдегьо ве э рэх ь 

nоисдени э гъирогъ шегьергьо Хеврон ве Ге
рар. 

Э Хенан расирени гурунде хуьшги, комики 
межбур сохдени уре зри гирошде екем вэхд э 
Мисраим. Оврогьом э гъемей нешумой

· 
хуьш

дерево боворинлуь бу э Худо ве э гъэдегъэгьою 
. И боворин муьхькем бирени э вэхд гедшеи
гьой эну, Эхирден, гlэрей Оврогьом э Худорево 

гъобул сохдени жирей бирей-игърол, э комики 

гуьре хори Хенан несигlэтлуь бисдо эй гъумо

лет эну. 
Омон вечегьой Оврогьом мивегуьру и ви

леете бэгъдовой дуразе муьрс э Мисрам. 

Гереки винире, ки Оврогьом э вэхд деври
шигьой хуьшде куьнд ние бире э е доне гъэй
мево. Омореки вэхд зен хосдеи эн кук эну Ис

хогъ, у фуьрсорени илчи э шегьер Харран зри 
офде гlэруьсе эз гlэрей миросгьой хуьшде. 

Омон гье инжо гьисди ихдилот э товун кукигей 
эну - Ишмэгlил, комики вегуьрдени эй хуьшде 
зен эз зигьисдегоргьой жигеи. Ишмэгlил э гl

эили э дедешурево Агарево оворе сохде омо

ребу э биебу ве э гуфдирегьой иеудирево ве 

гlэребгьорево у гьисди биненорегор гlэребгьо. 

Э ихдилот Тироирево, Исхьогъе бирут дуь кук 

ве бебе хьисоб вегуьрд Исава эз Яаков. Омон э 



эхир Яаков раси э борухой бебе ве бисдо гиро
вундегор гlэдотгьой Оврогьоме. 

У бэхшигей Тира ихдилот сохден и  э товун 12 
кукгьой Яаков ве э товун гl эзизе кук ию Исуф . 
Бироргьо ээ бэхил и ,  фурухдут уре э гъуьлети э 
ишмэгlилигьо. Исуф дарад э М исра и м ,  эжеки у 
раси э буьлуьиде гъурлугъ эн Перг lу. Э вэхд 
хуьшги э Хенан э М исраим оморут пире Овро
гьом ве кукгьою э гешдеи xypei< ве Исуф де
шенд угьоре э Гашен, э гъирогъ Н ил .  

Кемте нисдут нумгьой географ и .  Э пес и н и  
салгьо мэгlлуьм бисдо, ки  ченд нум гьой м ирос
гьой Оврогьом, э ер оморенутгьо э ихдилотгьой 
Тирои. 

Гофгьо "Худой Оврогьом , Исхьогъ ве Яагъу 
ненге Худой бебейме е клуьнут э вохурден и гьо 
э гъэдимие документгьо те девр иму. 

И кар шогьоди дорени ,  ки  э бел кемие гl эрей 
Худо э Оврогьомево, гьисди бине-чешме эн  ке
лебебегьо. 

Келебебегьой Тирои - гьем е  и нсонгьой
гере хуноют. Угьо гьеле буьхреигьош небирут. 

Яаков, гьемчун Оврогьом ве Исхьогъ верут э 

Тиро чуьн, инсонгьо бендлуь бирутгьо эз илов

ле. Шогьоди эни кор к и  угьо гешдет эз вилеет э 

е вилеет,не бие ишуре коргьошу ве межбур би

ре зри восдоре уре э м ин к и н ие вэхд э пулево , 

7 

дебире э зир хьукм ченд жире падшогьо -
рэхьбергьой шегьергьо. Э ихдилотгьой Миши
рабину ве Шоуле-милих вохурде оморени гоф 
гlиври. 

И нумево огол зеренбирут исроилигьоре 

ведабурабугьо гъэймгьойге. Э хаел ахдар

мишичгьо и нум бенди э ибиру ненге хапиру, 

комигьоки бирут гъэрибгьо ве наемни гъовхо
бергьо, гъулгьо. 

Гъисди гlэре э гъэд кифлетгьой келебебегьо 
э тазе Хори Хенан, бигlэмели зен хосдеи эз 
дух-дергьой гъэймгьойге. Чуьни Хенан? Сер 

историей гъэйм Исроили бенди э вилеетево, э 
Тира нум гъисдигьо Хенан. Хенан гlэдоти хьи

соб сохде э литературай историей лап гъэди

мие нум эни вилеет неденишире э зуте вэ

гlдогьо, сер гуьрде э 3-муьн гьезорсали э би

негьой Мисраими верут де нумгьойге эни хо

ри. 

Дирте бэхш доруми Хенан огол зере ома 

Иеудея ве цофуни-Исроил. Э вэхд земонегьой 

хьукумет Ирани Иеудея огол зере омори Яхуд. 

Император Рими Адриан, лов сохде гъолхми

ши иеудигьоре э рэхтьбери Бар-Кохбарево, 

негьишд огол зере Иеудея ве но вилеете нум 

Сирия - Палестина, Сирия-Ассирия.  Хенан бу 

э гъирогъ Средиземни дериегь - эз догъгьой 



::"-.;� -- �· .1.. --tж_ 

Ли ван дорум и э цофун те биебуй С и н а й  э до
рум (э куьнди 350 км)  ве те гъирогъ Средизем
н и  дериегь те биебуй С и р и я  э М и зрах (э куьнди 
100 км) В илеет бэхш и э 4 ж и ге .  

Эвир  Хенан  - 2 ж и ре тегьери - воруш-луье 
з и м исду ве хуьш ге гье м и нон . Хе нан э Тиро ве
ри , чуьн чеке гуьрде ш и р  ве г l эсел , ве г l эсел 
хьисоби сок хил мов и .  Э 8-муьн бэхш Дугъонуни 
верут 7 ж и ре мей вогьо ве техуьл , э ком и ревоз
ки  г lош и р и  вилеет :  

Гендум , чолтук , он гур ,  онор , зейтун , г l эсел 
ве хил мов . 

Хенане не б и рут битм и ш ие м эг lдонгьо ве у 

бенд бу э овурдеи эз де вилеетгьойге .  Кеме 
б и реигьой г l эсел э гъи рогъ Дорум сер гуьрдут 

зри  фегьм б и ре э зе монегьой Шел муне- м и 
л их .  

Э Хьукум г l о ш и ре хубе хор и  гуьре ,  ф и регь 
бу лугъие кор .  Гъэдим ие шегьер Хен а н ,  Иери
хон би нелуь бисдо э 6-муьн ве э 7-муьн гьозор
сали те девр иму ве хьисоб б и рени  чуьн гъэди
м ие э гьемей дун иегь б и нелуье ш егьер . Векен
деи гьой а рхеологи ош гор сохдут боругьой  сен
гъи гъэлере , парамендлуье меф и г l этире .  

И я ратм и ш и  эн  Иер ихон бенди э г l ош и ре 
мэгдон гьой Дер иегь Мунук и ре во .  Неде н и ш ире 
э у кор , ки  э гъэди м ие земонегьо вилеет дебу э 



зир хьукм Мисраим и .  Мефиг lэти  Мисра и м и  не 
бу зиед э Хенан , энжэгъ м еф и г l эти Месопота
мие. Э келе шегьергьо хунде оморет когъоз ва
вилони. Когъозгьоре п адшогьи Зенан э М исра
им нуьвуьсдет э вавилон и .  Эз тозе документ
гьо, офдетгьо э Исроил , веди н и ,  ки э Хацор ве 
Мегидо бирут школегьо, эжеки хундет хэт Месо
потами. 

Лап гъиметлуе хаз и н е  Хенан  э хазией ме
фигlзти гlуьломи - гьисд и  гуь нжоо вурдеи 
элеф-бете. 

И келе м ефи г l этие буьлуьнди бу ти гъэтие 
тегьер Хенан , бенд сохди гьо дуь м еф и г l эт и  
гlуьломире - Мисраими в е  Месопотам и я .  

И кутэхьз тегьер ихдилот э товун хори Хенан 

ве келебебегьойму. 

./ f 

А.Пейсаров 

ШЕГЬЕРЭ ЧЕТИНЕ 
ГЪИСМЕТЕВО- ЛОД 

Э куьнди бисд процент эн могълугъ, чуки 

гьисди 50 гьозор могьлугъ эн шегьер гьисдут 

гlэребгьо. 

Э 15-муьн садсади те земонейму шегьер 
Лод бу э гlэрей шегьергьо, вегирде оморетгьо э 
десдин эн египетски фараон Тутмос 111. Исто

рией эн Лод, чуьн шегьер иеудигьо сер гирде 
омори е ченд садсали гирошде бэгъдо, кейки 

гъумолетгьой иеудигьо вегирдебирут Ханаане. 

Э Тиро гуьре чуьн шегьер иеудигьо Лод бине

луь бири э десдин Элпаал эз шивдоьой Бинь-



ямин. Э 6-муьн садсал и  те земанейму шегьер 
хэребе сохде оморебу э десди н  вавилони гьо
рево. Зинде мундигьо могьлугъ эну берде ама
ребирут э есири э Вавилан и я .  Г и рошди екем 
кемте эз сад сали ве Лад тазеден вокурде ама
ребу, могьлугъ эну би ри  вогошдетгьа эз вави
лонски есири адоми гьа . Чуьн  шегьер чуь кл е  
шегьер иеуди у бири т е  сер 1- муьн садсал и те 
земонейму. Э и вэхд , б и ре . эхш эн бендсуьзе 
падшогьети Иеудея, э тэхд п адшогьети умехьэ
ли нуьшдебу гъумолет Хасм онейгьо ,  Лад сер 
гирдебу зри келете би ре. 

Лод согъ мундебу э вэхд Иеудейски  давг lай 
эн 67-73 салгьо земаней му. Бите М и гъдаш хэ
ребе сохде оморенге е ченд сал гьа э Лад бу 
резиденцией Синедр ион . Э эхи р  1-муьн ве сер 
2-муьн садсал и зе м о не й му э Лод гуьн жо-

Шегьер Лод, кугьне гъоврей мисирмуи 13 

омо ребу еш и ва э серберэх ьи э н  рабби Эл и 
эз и р  бен Г и р кан . Э у тербие  доребирут веди 
луье гъонунданусдегор гьо рабби Акива ,  рабби 
Тарфон ве рабби Иегуда . 

Иеудигьой эн  Лад э ш гълуье бэхш вегирдеби
рут э гъолхм и ш и  Бар- Кохба э гъэр шуй Ри м э 
132- 135 сал гьо земонейму .  Ом он и гъолхм и ш и  
бесгъун даре н е  данусд в е  м огьлугъ эн  Лад, 
омбардекие бэхш эну куьшде ома ,  унеге фу
рухде ома .  Омон и гъозиегьо гирошдет бэгъдо
вой э Лад дошде омори  жэг l м иет иеуд и .  Тазе 
сигъм и ш и гьо э сер иеудигьо ом орут э 351-354 
сал гьо . Жэг l м иет иеуди селт н исд сохде смо
ри . Эу садсал и гьой ге о м бардек ие бэхш могь
лугъ эн Лад бу хр истиан гьо ве иеудигьо.-сама
р итян гьо . Э 7-муьн садсал и г l эребгьо тал авур 
сохдеки Ладе ве е ченд дегьсали и шегьер бис
до би нелуье ж и гей эн п ро в и н цией П алести н .  
Кейки  Ладе вегуьрдет крестоносци гьо, ш егьер 
бисдо э хосиет энугьо гуьре .  Э и ж и ре Лад зри  
иеудигьо ж и ге не бу . Омон  э 1191 сал шегьере 
вег и рди сервер м исур мугьо Салах  ад-Ди н .  И 
гъозие бэгъдо э шегьер гене гуьнжоомори жэ
г l  м иет иеуд и .  

Э 1271 сал шегьер веги рде ома в е  хэребе 
сохде ома э десди н гъумолет гьой ди каргьо .  
Шегьер гене гьово ги рди с е р  хуьшдере, омон 



бире гье чуыам буге гьевел . Мэ г lлуьми, ки э 
14-муьн садсал и э Лад зигьисдеби рут иеуди
гьо. 

Суьфде и г l уьломие довгlо верасденге, э 
вэхд мандат британи Лад бисдо вож иблуье жи-

ге , амбар бири могьлугъ энуш. Район тазе хунегьо 

Э 1936 сал э согъ Палестина сер гирде омо
рет сигъм и ш и гьой эн  иеудигьо. Жэгl миет иеу
ди , э ком ики дебу 350 одоми гьо, межбур бис
дорут зри  вирихде эз си гъде ше гьер хуьшде . 

15 

Эзумбэ гъдо иеудгьо не оморет э Под 1-сал . 12  
июнь 1948 сал шегьер веги рде омори э десди н  
лешге р  и с ро ил игьо .  О м б а рдекие бэхш м огь
лугъ г l эребгьо в и рихдет . Э шегьер сер гирдет 
з р и  омаре реп ат р и а нт гьо. Лод бисдо

. 
шегьер  

эн  иеуди гьо.  Эз 70-муьн салгьо сер гирде и нжо 
гуь н жоомо р и  дуьруьжде общи н а й  и еуди эз 
ом орегоргьо эз ССС Р ,  сер суьфде эз гуьржи
гьо . Гье умэхьэл и о м б а рте б и ре н и  могьлугъ 
г l э ребгьо эз сероботи омореишу эз дигьгьо ве 
гьем чун зенде омори  ам баре гъэдер г l э ил гьо. 
Э Лод гьисдут ж и гегьо, эжеки зи гьисденут эн
жэгъ иеуди гьо, ве гьемчун зн г l эребгьо. Омон 

Квартал омбартэбэгъие хунегьо э шегьер 



гьис:ди жиге, эжеки биренут бэхьсгьо э г l эрей 
иеудигьо вэ г l ребегьо ,  и гьисд жи гей рэхь гьо
вуни .  Омон мэр зн шегьер Максим Леви,  сер
нуьш гьемей исроил ие форум шегьергьой па
раменд бире и ,  хосдени  дире и ш егьере э би
евгьо э товушлуье ранггьо. Гьисд имиди зри ве
берде э хубе метребе мэг l  рифет эн шегьере ве 
демографией энуре. И и м иди бесде омори э 
тозе оморегоргьо. Гуфдире гереки , ки Лод би
ри еки эз пушолуье шегьергьой  эн  И сроил , 

эжеки э келе войгелуьи рево сер ги рде омори 

тозе вокурдеигьо зри репатриантгьо .  М из и гьим 

- мивиним. 

ИТОМ АШУРОВ 

ГЬЕЧУЬ ТЭГIРИФ ДИТ ХУЬШДЕРЕ 

Сиб 

Мере гъеме гуфдирени сиб 

Эз ме  хубте ем и ш  н исд гьич  

Туьрш- мезе ш и р и нум ме  

Ело  гъи рм изи , ело зердум ме .  
Эз  гьеме ем и ш гьо ме дэг l эмлунум .  



Гlэрму 

Шиновусдум тэг lрифи туьре 
Гьердуь екини тум туь нен ме 

Расире ме зерд биренум 

Э лэгlэ дарафдему хьэл биренум 
Эз гьеме емиш ме лэг lэмлунум.  

Бигь 

Ме келеюм нум ме чуькле 
Хубе буиш оморени эз ме 
Омбаре вэгlдош мере гьишде 
Дегиш нисе бире у дэгlэм ме. 
Эз гьеме емишгьо ме дэг l эмлунум . 

Шофтолу 

Шофтолунум, дуразе нумум 

Эри инсонгьо офиреюм 
Мере угьо гlэнж зерени 

гlов тигьи бире-бире мере хурдени 
Эз гьеме емишгьо ме дэг lэмлунум . 

Муьшмуьш 

Ме муьш муьшум зерд биренум 
Э дуь ж и ге лов биренум 
Е тумлей м ере ведешенден и 
Э лэг lэ  деноре хьэл сохдени  
Эз  гьэме е м и ш гьо м е  дэг l эмлунум. 

Гъэреб еч 

Гъэребечум ме л ап кечелуьм 
Э гужевоз ме  хуь рд биренум , 
Ки  лепей мере а м бар хурдге 
Ме угьоре чогъ сохденум 
Эз гьеме ем и ш гьо ме  дэг l эмлунум . 

Бэгlли не зугъол 

И му дуь эз еки  вететеи м  
Инсон гьоре э сер иму  кура сохде н и м  

Э еш и кгьорево и муре берденут 
Эз и му м иробо душунденут 
Эз гьеме ем и ш гьо и му дэг l эмлуни м .  



Шевелуь 

Шевелуьнум туьр шмезеюм 
Нечогъе ме и штогь доренуьм 
Пейлей чоеш ни э пуша 
М иробой мереш ни э унжо 
Эз гьеме ем и ш гьо ме дэгlэмлунум. 

Тут 

Ме чуьклеюм дорме келе 
Сиnиш гьисдум , сиегьи ш  ме 
Дор мере гирде жумунден ге 
Воруше хуно тигьи  би ренум ме 
Эз гьеме ем и ш гьо ме дэг l эмлунум. 

Фундугъ не бодон 

Имуш эз гъэребеч дур не райдейм 
Уре хуно и муш кечел би рейм 
Лепегьоймуре ведешенден и 
Э зир денду деноре хьэл сохден и  
Э з  гьеме ем и ш гьо и му дэг l эмлуним. 

Лимон 

Ме лимонум лап ме туьршум 

Эри довлени бирегор ме лап хубум 

Хуб гъозе-гъоз буррани мере 

Э чой доноре хурдени мере 

Эз гьеме емишгьо ме дэгlэмлунум. 

Эпилсин ве мандарин 

Иму бироргьой екиним 

Э герме хоригьо иму биреним 

Э бэгlзи вилеетгьой эн гlуьлом 

Инсонгьо эриму тамаризи 

Эз гьеме емишгьо иму дэгlэмлуним. 

Онгур 

Имогьой бироргьо э гъирогъ поит 
Онгур гоф соху э ишмурево 

Тэгlрифлуьнум ме э гlуьлом 
Эз гьемешму ме дэгlэмлунум. 



••• 

Воисдге мере гьечу хурденут 
Воисдге ишуре шороб сохденут 
Пейлегьоре дусдгьо зеки зере 
Э согъи дуь еки шоробе хурденут 
Эз гьемешму ме дэг lэмлунум . 

Шогьир 

Ш иновусдем гофгьош муре 
У тэг l риф дореи эн и ш муре 
И ш му гьер сал амбар бире 
Дуьл инсон гьо шор эй би ре 
Гьечуь тэг l риф дит хуьшдере ! 

ШЕНДЕ МОИСЕЕВ 

Моисеев Шенде мэг/луьми э гъэд хэлгъиму, 
чун раби. Эз 1975 сал омореи э Исроил э келе 
мугьбет вэ войгеревоз гъурлугъ сохдени г/эдот
гьой дин-дог/ойти могьлугъэ. Раби Шенде ом
бар хьурметлуьни э г/эрей хэлгъ иму, сабурлуь, 
боворинлуь, У хуьшдению хьэсул омори э дигь 
Мушгур, бебею раби Юсуф бен Мэг/сие. 

Ини суьфдеи дефуьсигьой раби Шенде зри 
хундегоргьо "Говлеи", комигьоки лап несиг/э
тлуье тэгьер нугьусдеи. 

Зиед гердо хьурмет ишму, вегирлуье раби 
Шенде! 

Редактор 



СТИХИГЬО ЗРИ ВАТАН 

Зри Ватане хосдеи 

Вегуьрдум суьфде гъэлем э дес , 
Дестоне бесдуьм зри ватан ,  
Дуьлмеш до мере шоре хьэвес , 
Чуьнки эз гьеме ш и р и н и  ватан . 

Чуьни дедейме туьре ме 
Дошдем э дуьл ме ватан 
Э гъэрибигьош бирем ге ме,  
Фурмуш не сохдем туьре ватан .  

Э и гъэди м ие г lуьлом 
Туьн и  Кенэг lэн  ват ан Оврогьом , 
Худо эрию шовг lо сохдебу 
Эри у хорире доре э кукгьою.  

Эз иеудигьо у хорире 
Де нидану екиш 
Худо у шовг l оре э ер овурди 
Вэг lдош омори раси р и .  

Э з  Дуьи муьи Бите-Мигъдош бэгъдо, 
Гирошди дуь гьозор салгьо, 
Гене оводу бири  ватан и му,  
Эз оводу бири ватан и му, 

Эз зохут Оврогьом Эвину. 
Худо ю дорен и хор и ре ,  ю вегуьрде , 
У сохдени гьемере э вой гею гуьре, 
Гьемей г lуьлом и ш  рафди 

э гъэршуй ватан и му 
Худо гъэлхэнд поисди эриму. 

Ги рошдет омбаре девргьо , 
Небири  и муре м еске н .  
Э хотур нум хуьшде Худо 
Овурди и муре руе вата н .  

Н исди гъичиш н иете хуно , 
Веровунди и н иет дуьл гьоймуре. 
Ки бисдоге э худо бовори н  
Дилегюре Гьеши м  веровундени .  

Борухо гердо у жоборде Худойму ,  
Дошди и м уре э гъэрибигьо. 
Рэхьмедуьл и бэхдевери  дуьл ию.  
Эри  юре э ер б иеругьо . 

Ватане хуно гьелем 
Гьич и ш  н исди э г l уьлом 
Эз дуьли жун и хуьшде 
Хосде гереки уре. 



Эз ватан дур биреи, 
У сехьибсуьзе хунои. 
Ватан зри гьер одами 
Гъул гъэнете хунои. 

Эз ват ан хубте чи, 
Э гlуьлом гьичиш нисди. 
Ватан небугьо одами, 
У мескенсуьзе хунои. 

Герда у зугьун тике-тике, 
Ватан хуьшдере у не хосдге. 

Гереки гъэлхэнд дошде уре 
Э гъурбуниш норе жуне. 

Эз Худо офиригьо чигьо, 
Нисди гlэзиз уре хуно. 
Е гъуш вар сохдге мескене 

Гъеме уре дундугъ зере. 

Гуюм эришму бироргьо, 
Хубе одами гьич мемиро, 
Эри ужире мерде одомигьо 

Сад немердгьо гъурбу гердо. 

Эз зохут эну хубе одомигьо, 
Герда шолумигьо, хубигьо. 

Мегин Давид уьшуьгъ доре 
Е вэгlдош хэреб мегердоде. 

Е рушолеи м и  у хосе хор и .  
Уре гъэлхэнд дошде гереки .  
Гъуш гьореш гьисди мескен 
Нисди хубте чи  эз ватан . 

Эрец Исроил и ватанме,  
Чуьн дедеи у зри  ме .  
Э десдонгьо уре м инуьвуьсум 
Ш и ро хунде тэг l р иф м идуьм . 

ЭРИ БИТЕ-МИГЪДОШ 

Хуней Худо Бите- М и гъдоши .  
У дервозей эн  асмуни ,  
Пуьломе суьфде офи ренге 
Офири у эзунж и ге .  

У догъ Гъемуьреи ,  
Исхогъэ ведебердебугьо э гъурбун и ,  
Унжо Худо дес вонор и ,  
У хосе шегьер эн  Довиди.  

Нисди гьуьндур уре хуно,  
Э гьемей шар эн  хори 
Шэхиной Худо вери унжо , 
У хосе ж и гей эн  г lуьлом и .  



Дуьваздегь гъоnу дебу уре 
Гьер гъоnуре бу м и н гьег ишу.  
Сохдебу нис Худо уре 
Эри гьер ш ивдошу. 

Э хубе ниет бебегьойму 
Омори угьо э девр иму 
Эй зуригьо оводу м ибу 
Сеимуьн Бите М и гъдош э рузгьойму. 

МЭГIНОЙ ГIЭИЛЕ 
Э СЕР ДЕДЕ ХУНДЕИ 

Эз Дуьимуьн Бите М игъдош бэгъдо, 
Ведешенди гъонун хьохом гьо, 
У гъонун бугу э гъэрибигьо, 
Эри зенгьой иеудигьо .  

Иеудигьо кем небу гуфдире,  
Пэил хунде биевгу э сер деде . 
Эз рэхь ведарафдгеш мугу у, 
Пэил э нум дедей бугу . 

Чуьнки иеуди гьо сехьибсуьзе милети , 

Э гьер девргьо э угьо гуж сохди, 

29 



30 

Вегуьрденут духцергьошуре де м илетгьойге . 
Иеудигьо зз гlуьлом кем бу гуфдире . 

Гирошди дуь гьозор сал гьо ,  
Сехьиб не бири иеуди гьоре. 
Де милетгьойге г l ожизи  энугьоре в и н и р и ,  
Кире чуь воисдге сохди .  

Э гьер девргьо бири ужи ре ,  
Духдергьошуре вегуьрди вирихде, 
Чуь гlэилгьо угьоре бири ге ,  
Угьо хунде омори тараф деде . 

У зз Г абби Юхьанон бен Закай мунди, 

Пэиле э сер дедей хундеи. 

Эри иеудигьо зиед биреи, 
Ижире гъонун норе омори . 



Яков ИЛЬЯГУЕВ 

ЭЗ ЕРОВУРДИ МЕ 

Э суьфдеи рузгьой 1945 сал э десдей парти
зан гьо антифаш истгьо дебирумгьо вэгlдо э ше
гьер Афины э Греция кура бирет эз ченд леги
он гьо вилеетгьо солдатгьо,  офи цергьой Вели
кобритан ия. Эз Каи р  ом оре угьо хьозур бирут 
зри э фронт рафде э гъэршуй фаш и стгьо .  Э 
гl эрей энугьо э ме  вохурден и солдатгьо-фер
зендгьой Исроил эз Пал естина оморегоргьо , 
угьо бирут танкистгьо . Э гъул ишу вебу - Мегин 
Довид, угьоре ш инохдум эз дури . 

. . .  Мере э угьорево бисдо ихдилотгьо. Э гlуь
зет эну солдатгьо , нуьвуьсдем и чуькле стихо
творен иере .  

31 



32 

• • •  

Мегин Довиде ди ренум суьфде 
Э гъул зн солдат тов-тови доре, 
Пой норум тзг lди диеш куьнд рафде, 
Шолум алейхим зри  гуфдире . 

Иму екире дире ш и нохд и м  
Ферэенд Исроил гьисди данусдум , 
Гуфдирут: " Гьисдим зэ Палестина 
Зигьисденим з Петах-Тиква" . 

И гиде бзхше вегирдет гъзйм ме 
Э взхд довг lо з гъзршуй фашизме,  
Омбаре кукгьо жун гъурбу сохдет 
Танкист, артиллерист, летчик бирет. 

Шеш куьнже Меги н зэ Палестина 

Сегьмсуьэ рафдени з гъзршуй дуьшме,  

Кукгьой Исроил з тан к  венуьшде 
Э Бавария з женг дарафде . 

Ме неданусдум гьеле увзхди 
Падшогьи Исроил м ибу-Взхди ! 
Голут варасде , зэ диаспори 
Кура мибошут гъзй м  зури-зури .  

199Зс. 



ЧУЬЛПЕНЖ ЖОБОРДЕ САЛГЬО 

Текей е нефес дер и  э жугьур 
Фикирю гьисди э Цион эз дур,  
Дуь гьозор зиед - сал гьой голути 
Ершолеим э дуьл зигьисди. 

Шешкуьнже Мегин э рэхь nоисди 

Эдей гуфдире - " Голут варасди " ,  

Ферзенд Исроил эй  Оли м  б и ре 

Зу бош ит тэг lди э рэхь офдоре" . 

Эгъуьлгьой г lуьлом гуфдирет увэхд . . . 
Падшогь Исроил зиндеи гьер вэхд , 
Дир ,  зу м и кешуь Ершолеи м 
Гъэйм иеуди м ибошут оли м .  

Имбуруз э й  туь чуьлnенж сал бири 
Сал гьой бесгъуни ,  оводунеи , 
Э мескен гъэйм гьо туьре гьисд жиге ,  
Исроил , нуьшдей гъоим э жерге . 

РЭХЬ НИК 

(э г/уьзет э Эрец-Исроил рафдегоре 
иеудигьо) 

Рэхь и ш му н и к: Б и нелу гердош ит · 

Мозоллу бире тевесер зи гьош ит, 
Эрец-Исраил Ватан бебегьа 
Яравуьш герда э дуьл ш и вдегьа. 

Мейдузе Негев иму гуьл ишон ! 
Дешенде бугъгъа унжиге н и шон , 
М ипают жерге тозе шегьергьо, 
М ихэндуы песде хуьш ге хори гьа. 

Э зугьун и врит м идан ит ш и ро 
Неве ве н и ш ре вагошде Тира, 
Зиндегуни ре м исохит тазе 
Берекетлуь бу гьер дар, гьер савзе . 



r 
l8I ВЕЛГГЬОЙ ИСТОРИЕЙ 

ИЕУ ДИГЬОЙ ДОГЪИ 

Проф. Мордахай Альтшуллер 

ЭКОНОМИКА 3 ЗИНДЕГУНИ 
ИЕУДИГЬОЙ МИЗРАХ КАВ КАЗ 

Ранжбери 1 9-муьн садсал и бу еки эз вожиб
луье бэхшгьой муьэд пули э дигьгьо ве шегьер
гьо (вожиблуьни зри тефиг lэти сохде э г l эрей 
кор ве сехьиб хори). 

Сехьиб хориети бу лап неварасдение тегьер 
ве омбардекиш дебу э хьукм гъонун ве г l эдот
гьо, комигьоки бирут бешгъэи эз дигь те дигь. 

Э зиндегуни ранжбергьо гуьре , г lэмели гуф-

Озеро 
Рица 

дире ,  к и  з суьфдеи н и мей  19- муьн садсал и 
деби рут чор бзхшгьо й  тегьер хор и  гъул-лугъ
сох и:  

1 .  мечетгьой м исурмугьо 
2. хоригьой хьукумети, хор игьо, ком и гьореки 

Урусиет хьисоб сохденбу зн хуьшде 
3. дигьбоние мемзул гьо 
4 .  хоригьой хуьшде 
Э се суьфде ж и регьой  сехьиби  хор и гьо 

иеудгьоре не бу еклуьи,  ве иеуди гьо з и гьисде
бугьо з дигьгьо хьисоб не бирут бзхш вегиргьой 
дигьгьо .  Гьеле хор игьой хуьшдеш, дебугьо з 
дес беггьо ,  ги рошденби рут зз архз те ахз з 
омонети , ние раси рен б и рут з иеуди гьо.  Гьеле 
кейки  хори  дебу з хьукм иеудигьо, хори  нуьвуь
сде не оморебу з сер и шу, серхьздгьо з г l зрей 
хоригьо норе не омореб и рут . Э унегуьре ом
бардеки ш гъол м огъол гьо б и ренбирут з г l зрей 
игьо ве з гъзд и шу. 

Взхд гирошде ,  ам баре хоргьо зз иеуди
гьо вегуьрде оморут , чуыам верас и ре б ире
н и ге зз дошдеи г l здотгьой ченд могьлугъгьой
ге . 

Иеудигьо ,  веди роморетгьо зз Гилгъот шогьо
ди доренут,  ки з дигь знугьо " иеуди гьо мухшуьл 

бирет . . .  з хоригъуллугъсохи ве би рут сехьиб хо

ригьо , ком и гьоки деби рут з хьукум сервор гьой 

фарсигьо. 



Иеудигьой Орогъ хабер дорет , ки  бебегьой 
знугьоре би рут екем хори ве угьо кошдет том 
боку ве иеудигьой Жерагъ з 1867 сал субут сох
дет , ки данусденут з товун зн бебегьошу хори 
гъуллугъ сохдеи . 

Э взхд оккупацией урус и зн и  районе з хьу
кум иеуди гьо деби рут з иедте хори зз м и нжи  
19-муьн садсал и . Э рузг ьой келе бисокити гьо, 
иеудигьо вир  сохдут бзхш хори гьой хуьшдере, 
мзгlлуьм бирутгьо , чуь н  зн и шу ,  ком и гьоки да
рафдут з дес екигьойге з взхд овореи ненге ви
рихдеи .  Э томом биреи  гъолхм и ш и гьорево , 
ам баре иеудигьо не данусдут испот сохде их
диерире з хори гьой хуьшде ве з у кеме гиле
гьош , кейки  м иданусдут испот сохде ихдиери 
хуьшдере з хори, четин бу зришу зри вогордун
де хорире з егъине сехьиб ,  чутам веди н и ге зз 
хьол з Дербенд. 

Э томом биреи гъолхм и ш и  (1859 сал) ченд 
иеудигьо овурдет квита н ц игьо зри 273 гектар 
хори , бирутгьо зн и шу ве тевегъз сохдет зз хьу
кумет Урусиет з р и  вогордунде хоригьошуре . 
Хьукумет з герде вегуьрд, омон те 1886 сал их
диер не до иеудигьоре зри гъуллугъ сохде хо
ри гьошуреъ гъун ш и  тал а ш  сохди г ьо хори иеу
дире,  гьелебуле гуьрден бу зри  куьшде иеуди
ре, венугьо пае з и хор и. Э уне гуьре , данани
гьой _хори мундут гъуллугъ не сохде ,  недени-

ш и ре э ом баре жен ггьо. Веди ни ,  ки ухшешие 
хьол бири э Гъубеш, эз шогьодиети барон 
Н . Дон-Дар-Хобен : " ке й к и  ченд иеудигьо эз 
Гъубе оморут э кинме э тевегъэревоз ... вогор
дунде хори гьоре , деби руrгьо гьевел э сехьиби
шу". 

Урусгьош , хоригъурлугъсохгьо, пес не мун
дет эз талаш сохде иеудигьоре, чуьн де ранж
бергьойгере хуно эз хоригьошу. Меселен, гене
рал Гирински й ,  э сервори ком ики э 1862-1867 
салгьо дебирет дигьгьо э район Жерэгъ . У ве
rуьрди е ченд бэхш хори". эз хуьрметлуье ран
жбер эн могьлугъ раби Шенде бар Шим он", 
ком и реки гьисдут документгьо эри  хор и ... ве 
дори е одомигере ( не иеуди ре) . Э вэхд эн ре
формей хории э Кавказ, э сехьибьети иеудигьо 
дебирут екем хори гьо. Эз 1 З дигьгь:J, э товун 
ком и гьоки  шогьодиети доре н и  Иеуда Чер ный 
эз 60-муьн сал гьоревоз зигьисденби рутгьо эз 
хоригъурлугъсохи , энжэгъ э дуь дигьгьо хоригьо 
бирут эн иеудигьо .  

Иеудигьой Мам рече ,  ком и гьоки би рут сад 
кифлетгьо , пенжогье бирут хоригьой хуьшде. Э 

Гъэлей-Ханжел , хабер доренут келегьой дигь ,  

дегь кифлетгьоре бирут хор игьо ... Иеудигьо э 

дигьгьо эрзе сохдет э небиреи хори.  Меселен, 

иеудигьой Варташен субут сохдет, ки: " ". и му 

кор ние сохдени м  э хор и гъуллугъсохи ,  чунки  
и муре н исд хориму". 

Иеуди Маджал ис  субут сохде н и ,  ки  "и му 
мухшуьл н исди м э хор игъурлугъсохи ,  омон м и
дани м  э шор и ревоз". 

Омон , э эхи р 19- муьн садсал и э М израх 
Кавказ ги ровунде о м о  рефор мей  хор и гъур
луrъсох и, ком и к и  дес до э й  ченд иеудигьой 
геш . 

Э азади ранжбе р г ьоревоз э сер 60-муьн 
сал гьо хьукумет уруси сер гуьрдет э ф ирегье 
дивун эни реформа э Кавказ Мизрахи .  И нжо у 
вохурд э четинигьоревоз , тефиг lэти бирутгьо эз 
Урусиет .  Сехьибьети хор и  небу гъэлхэндлуь э 
гъонуневоз ве би рут беш гъэи э г lэрей дигьгьо. 

О мбаре ранжбергьо э Кав каз М из рахи (э 
Урусиет нэг l  !) хьисоб не би рут гьем и шелуьги
гьо ,  э уне гуьре би нелуье тесл их небу э кор , э 
товун бэхш сохдеи хор и гьо . . .  реформ а гьечи 
хьисоб сохде о моребу, к и  сехьибгьой хори гьо 
нэгl сохдут н имей хор и г ьошуре э хотур ранж
бергьо ве хьукумет Урусиет м идут угьоре ихди
ери эни хоригьо. 

Бэхш сохдеи хоригьоре э г l эрей ранжбергьо 

м ие гирору э десдин хьукуметевоз ве гирошдут 
амбаре салгьо, э ким и  дигьгьо томом не бисдо 
те гъолхм и ш и .  

Б у  и м ид ,  ки  бэхш иеудигьо э хори гъурлугъ-



сохи дебирутгьо, м и вегирут хор игьой хуьшдере 
э вэхд реформ а ,  омон хьукумет бэхш сохден
бирут зри  энугьо хор игьо ,  чуьн  гъунши гьошу, 
чутам хабер дорен и ге гозит " Кавказ " э 1885. 
Эз расди , би рут мескенгьо ,  э ком игьоки иеу
ди гьоре небу ихдие р и  вегуьрде и хор и ре, 
чуьн ,  меселен,  гъумугъгъоре хуно э догъгьо , 
эз гьемей гъэдер б и рутг ьо ихди ерлуь ве
гуьрдеи хори  - 299 кифлетгьой чечен цгьо,  
зигьисденбирутгьо унжо эз 1859 салевоз ве 
142 кифлетгьой иеуди гьой догъи - бинелуь
гьо . 

Гереки хьисоб сохде, ки и теке гиле нисди 
иеудигьоре пес гьишдеи эз жейлеи хори .  Не
ден и ш и  ре э жугьурнехогь и  э бэх ш и  хор и ,  э 
ченд мес кенгьо зиед б исдо гъэдер хори гьой 
иеудигьо э эхир  19-муьн садсали .  Эгер э хьэшд 
дигьгьо (бирмундигьо Черны й  э 60-муьн салгьо) 
иеуигьоре не бирут хоригьо, э 1886 сал э сехьи
бети 95 кифлетгьо дебирут 277 гектаргьой хори. 
Имуре нисдут данан и гьо э гъэдер зиед биреи 
хоригьо э 70-80 сал гьо, омон г lэмел и  гуфдире , 
ки э м инжи 80-муьн сал гьо иеудигьоре бирут 
зиедте хори гьо э пушой гъол х м и ш и  50-муьн 
салгьо гуьре. 

Э дананигьой Эл иегьу Анисимов гуьре э 1886 
сал э сехьибети иеудигьо дебирет 340 богъгьо 

ве онгурбогъгьо , 1816 гектаргьой више ве зими
гьо ,  349 кифлетгьоре б и рут 2586 гектаргьой 
гъурлугъсохие хори гьо . . .  Эз 349 кифлетгьой 
иеудигьо, сехьиб хоригьо ,  э нжэгъ 40. 4% хуьш 
ден и шу гъурлугъ сохенбирут э 1886 с ал ,  э ше
гьергьо 62. 8% эз иеуди гьой сехьи б  хор и гьо, 
хо р игьошуре гъуллуг ,  сохде н б и б и рут э нжэгъ 
37.3%. 

И факт,  к и  э ди гьгьо иеудигьо доренбирут 
хор игьошуре э к и ро э и ж и ре себебгьо гуьре: 
1. бэхш хори бу лап  чуькле ,  м инкини  не даре э 
дошде кифлете ; 2. иеудигьоре небу эз хуьшде 
хи ш э эхи р  гьовунирево ; 3. бэхш ранжбергьоре 
небу пул з р и  хор и гъул рлугъсох и ;  э 80-муьн 
сал гьо бэхш кифлетгьой иеудигьо гирошдут эз 
дигь э шегьер .  

Ги рошдегоргьо би рут омбардекиш жогьил
гьо , корсохгьо ве мундетгьо, ком и гьоки бирут 
хьолсуьз э хоригъурлугъсохи .  

Тес и р  эни себебгьоре г l э м ел и н и  андурм и ш  
сохде , ки  амбаре иеуд игьо,  сехьиб хори гьо э 
дигьгьо дорет хоригьоре э к и ро .  И кор , гьелбет, 
зри  иеуди г lэдоти небу . . .  

К и ро дореи хори гьо г l эдотлуь бу гьемчун э 

шегье ри ш .  Меселен ,  э Дербенд иеудигьоре не
бу хор и  хуьшде ,  угьо ,  вегуь рдет э к и ро эз 

гъунш и гьо м ил ети ге . Г l эм ел и н и  гуфди ре ,  ки  



иеуди гьо,  з и гьисдет г ьо эз хори гъуругъсох и ,  
жейлеют се жирегьо: 

1. сехьибхоригьо, ком игьоки зи гьисдет эз хо
ригъуллугъсохи хуьшде;  2. сехьиб чуькле бэхш 
хоригьо,  ком и гьоки  уьш де н и ш у  гъурлугъ не 
сохдет хор и ре ;  З. ранжбергьо , не бирутгьо 
ишуре хоригьошу, э ки ро вегуьрдет хорире эз 
кес ве гъурлугъ сохдет. 

Тержуьме сохде эз иврит А. Ишай 

Семе н  ЯГИЯЕВ 

ЕДИГОРИГЬО 

Мере вой геи зри нуьвуьсде еди горигьоре, э 
ерме дошде оморетгьоре эз г l эили  эз ихдилот
гьой келебебегьойме П ин х ьос Rхьяевич.  Rги
яев, ком ики  бу отставной офи цер - пол ковни к  
падшогьи в е  дедейме О гор, хьэсул оморигьо э 
дигь Аксай-Rхсей .  

Э з  400-450 сал гьо пушо келебебегьойму эз 
дорум Догъисту, эз Менжелис Хэйтогъ оморет 
э м израх Догъисту э догъгьой Авария,  вокурдет 
э догъгьо дигьгьо,  м ес кен гьо . У вэхд бу вэхд 
дун м и ш и  э ислам,  ч арунде иеудигьоре э авар
цгьо ве диеш . 

Гьелбет сур н и сд, ки  согъ дигьгьо гъобул 
сохдет дин м исурмугьоре эз терс г l эжел,  омон 
ом бар гьо эз зир  муьрс, зулум данасдут поисде 
э сер хьэсул хуьшде .  Угьо м ежбур бисдорут 
(гьемчун, гьумолетмеш) зри  шенде хунегьо жи
гегьой хуьшдере ве  фураморе э зофру, дошде 

ди н М и ш и ре, м илет хуьш дере .  Угьо гь и ш дет 
ижи ре дигьгьоре, чуьн :  И р ганой-Ил ьганой, Ан
ч и, Хош -дедей ненге Куш -дедей, Ш иберка, Ху
лор, Худач ненге Худди, М иатл и, Хосрех, П и ну

и нун, хан ача, Анди ( и н жо гьеме иеудигьо би -



Едигори эй суьфдеи ки6уцникгьо э ен Кинере 





Хуне э шегьер Цфат 



Музей гъувотгьой гьовои Исроил э Хоцрин 

Музей лешгер танки э Латруне 



рет ! ) ,  Калэ-Коре й ш а ,  Буркихан ,  Хунзах, Гун иб  
ве  диеш ве  оморет э ижире дигьгьо, чуьн: Киз
ляр ,  Ч и ркей , Аксай-Rхсай ,  Костек, Андрей аул , 
Гребенское, Шел ковская , Коргал и нская,  Хаса
вюрт ,  Тем и рхан-шура ,  Грозный, Нальч ик ,  Ку
бань  ве диеш э Мизрах Кавказ. 

Нуьшунде и муре шевгьо келебебейме ихди
лот сохденбу э товун гирошде мерэгьлуье гъоз
иегьо. Иму бирейм э М оздок. Келебебере иму 
хосденбири м .  эз бебеш зиедте. Бебейме гене
рал Rгияев Шиндув П инса�rович кем дебиренбу 
э хуне ,  омбардекиш э кор бу. 

Келебебе Пинхьос бу раче,  гьундуре , гъувот
луье мерд, фирегье душгьо, вокурденбу мефи
г lэтлуье тегьер ,  э черкеске ,  килэхь ,  мэхьсгьо,  
хэнжел э сер фирегье гъэи ш .  Лап хундегьоре 
одом и бу . Пинхьос бирени  кук Rхье , хэгьерзо
рей Зейнаб Чиркейских .  У омбардан бу , чуьнки 
ом бар в и н и рем бу э г lуьмуьр хуьшде . Келебе
бей ме омбар э ё р  овурдебу, ки ухшеш зере 
гуфдире г l эмешу Зей н аб ,  ком ики бу зен м э г l 
луьмлуье н а и б  эн  Шам ил Чиркейски. 

Зейнаб-Зейтун (егъие нум и )  ве Юнус би рут 
эз е дигь Чиркей , вером орет зеки , дирте бэхш 

вегуьрдет э гъозиегьой Шам ил ь. Эз угьо бэгъ

э й ,  Шам иле бу наибгьо иеудигьо - Илэсэф, 

Хьизгъил ,  Шушенет ве диеш . Келебебей м е  

П инхьос кук Яхье жоил з гъозие гьой 1850 сал 
гьо вегуьрди бзх ш .  Шушенет, бебей з нугьо 
Юсуф , ком ики бу лап г lош и ре одо м и  з М израх 
Кавказ . Юсуфе бирут з жергегьорево тукугьо, 
богъэл-тукугьо ,  чуь кле корхонегьо.  Угьо кор 
сохденбирут з пустевоз , духде попохгьо, палту
гьо ,  шубегьо , м эхьсгьой черкеси ве диеш . 
Юсуф ю хуьшде н и ю  бу тон и ш  зн Ш а м ил ь  ве 
вохурдет зеки . Яхья , Зейнаб ,  Юнус , Шушенет ,  
Илэсзф , Хьиз гъил ве диеш бисд сал зиёдте 
гъовхо бердет з Ш а м илевоз зри  азади Догъ
исту ве хэлгъ и ю  з гъзршуй падшогьети ,  гъззе
гъгьо, гуж , зулум . Игидлуье зен Зейнаб з шуь
вер хуьшдерево Юнусево ве би рор Яхье ве 
угьой геревоз гъовхо бердет з сер г l зсб вери , 
ш и м ш ил э дес дери те пес и н и  гъувот зри Гу
ниб ,  Ахул ьго ,  зри г l эз изе дигь Ч и ркей . Зей н аб 
хуб дени ш и р и  э кня гинегьо грузингьо , ком и гь
оки деби рет э есири  э к и н  Шам иль .  Угьо омбар 
хосдет Зей набе э хотур рзхьмедуьл и ,  хубе г lз
регьо э и шурево. Э буй ругъ Ш а м илевоз Зейнаб 
э сер парламентгьо вери дегиш сохди кня гине
гьоре.  Зей наб бу л а п  куьнде одом и з хуней 
Ш ам иль ,  чуьн куьнде м и росию,  г lзил гьо Зейдат 
ве Шуанат ве угьо й геш амбар хосденбу уре .  
(гьелбет гьисдут омбаргьо ,  ком игьоки хьижоле
ти доренут Зей наб-Зейтуне ве угьойгере чуьнки 



дун м и ш  бирет э дин ислам , омон э товун эну 
гъозиегьо бире ние данусде , чуь гуж межбур 
сохдет угьоре зри вегуьрде дин м исурмугьоре) . 
Зейнаб ве Юнусе бирут дуь г l э ил гьо - кук ве 
духдер . Ме ш и новусдем , к и  би ри  ижи ре гъо
зие: е бег ненге султан хогьин  эз гъушун Ша
м иль  вегуьрдет э зом и не хэгьер Юнусе не 
г l эилгьой энугьоре , Шушенет мэг lлуьм сохди и 
хэбере зри Юнус , угьо зен шуьвер дарафде э 
жен г э хогьи невоз , вегуьрдет э зом ини  кифле
тюре , азад сохде хэгьер ве г l эил гьоре. 

Е гъозиейге, кейки Зейнаб э Шушенетовоз 
вохурдеки , уре гуьрде , берди э гарнизон . Ша
м иль  хуьшдени .  серберэхьи сохди азади Зей
набе, шев ведабурра ома гарн изон ве амбаре 
еси р и гьой урусире вегуьрде амарет , ерагъ ве 
Зей набе хилое сохдут. 

Ихдилот сохденут, к и  е гиле хэбер омо эй 

Зейнаб ,  ки Юнус секонее жигей жен г  дер и ве 

у эз гъэе шешхьофд м итра гьундури шенде 

хуьшдере э сер г l эсб вери,  шушке э дес дери , 
оморени э кумеки шувер .  

Э эхир  гъовхой Шамил ь , кейки уре вегуьрдут 

э еси р и ,  Зей наб ве Яхье бироюре,  данусде 

угьо иеудигьо би реире,  бесде , бердут э есири . 

Хуьсур Яхье Юсуф недени ш и ре э четини гьо , 

данусд хилое сохде уре ,  даре ам баре пул , э 

шев пушой угьоре куьшде. 
Угьоре пэх ь н и  сохдут э д и гь Яхсей-Аксай . 

Дирте келебебей ме Яхье дегиш сохди нум гьой 
г lэил гьой Зей наб не Юнусе , гуй ге чутам ме ши
новусдем ге духдлер Ал м аз, кук Хашум (ненге 
Хьуш и м ) .  Эз пес и н и  гъоз ие гьо н исдут данани 
гьо .  Келебебей м е  Яги яев  П и нхьос Яхьяевич , 
пол ко в н и к  л е ш ге р  п ад ш о г ь и, том о м  сохди 
гуьрдномей воен но-кавалер и й н и, э 1877 сал те 
1881 сал фуьрсоре омори э довг lой  уруси-тур
ки, бу и гид Ш и п ка ,  вегуьрди дуь хоч ве бу уре 
партал гьой гъэзегъи,  шуш ке ве бэхш хэнжел 
нугъреи ве г l эсб кавалери . кук э ну, бебейме 
генерал -лейтенант  (Бе р кут) Яги я е в  Ш и ндув 
П инхасович э 1903 сал томом сохди ш колей 
военокавалери й н и ре .  Бебе й м е  бу хундегоре,  
гъувотлуье м е р д, гье м чун  туь н де одам и ,  не  
данусдигьо терс . Э 1909 сал э хуней келебебей
ме  ве бебе омо беди. Э буй ругъ падшогь Н и ко
лай - дуьи муьн сер гуьрде оморут погром гьо 

э сер иеуди гьо. Украи на,  Моздок, Северо-Осе

тия ве диеш, вегуьрде эз угьо биреи шуре, эге

нер нэг l  сохдутге-куьшде. 
Э садгьоревоз куь ш де оморет иеуди гьо , г l э

мейме М ихал ве кукю Дан я .  Б и реи бебе-келе

бебе й мере гьемере тал аш сохдет, ве бебей 

ме .  не ветовусде сер гуьрд э хьэрмэхь хуьш-

дерево чечен Абрек Зел и мхан  ве диеш з р и  
ведешенде гъзгьере з з  гъулгьо й  падшогь в е  з 
1912 сал бебей мере гуьрде , дешендут з гъззе
мет ве Зел имхан данусд вирихде . 

Э 1916 сал бебе хилое бисдо ве гьеебо оф
дорени з довг lой  граждански . Э Астрахань у 
тониш бирени з Самурски й ,  Шеболдаев,  Ужров 
ве де революционергьойгерево, гьемчун з сер
воргьорево , чуьн Кочубей , М и ронов , Буденый 
ве диеш . 

Гъовхо берди бебе э гъушунгьой Кочубей ,  
Буденый з б иебугьой Кубан ь ,  Ростов ,  Хаба
ровск ве диеш. 

Ди рте уре вегуьрден и Фрунзе зри гъовхо з 
гъзршуй басмач гьо . Бебере сегьмсуьзе , дузе 
хосиет гуьре огол зереби рут генерал беркут . Э 
1920- 1934 салгьо сервори сохди ротере, пол к
бригадере. Э 1929 сал уре фуьрсоренут з хуне. 

Э сер 1930 сал з лап четине взхд зри  вилеет 
бебере фуьрсоренут з серберзхьи гуьнжоовур
деи дигьгьо ,  м еске н г ьо.  Э оморе з рзегьо з 
гъэршуй зну э бэхш сохдеи хозя йствой хьукуме
ти ре , уре омбар и нж и м и ш  сохде н и  и доре,  
огол зере ве тен бихь доренут.  

Э 1936 сал огол зе рет э М асков де уре 
орден, званией генерал -лейтенант .  омон шори 
ди р не кеш и ,  диетеш з сер бебе ом орут 
чугъуле эрзегьо ве з 1937 сал огол зере э ЦК 



Партия, вегуьрдут парт билете ве ведекуьрдут 
эз кор. Омон бебе тоб недо, шенд партбилете. 
шенд стул гьоре э сер нуьшдегоргьо, э чум кор
сох НКВД расире ,  бесдут бебере ве шендут э 
гъэземет. 

Пэмей Довро берд и муре э дигь Багданов
ка . Дедейме сер гуьрд зри  хьэрекет сохде э 
хилоси . Омбаре зэхьмет кеш ире,  эхир  омо те
леграмма э хилоси. 

Омон дир бу , бебе монухьо бисдо гье унжо 
эз инфаркт дуьл . Келебебейме монухьо бисо э 
1941 сал. 

Игьо эз едигоригьо, мундигьо э ерме . 

51 



52 

БУЬЗУЬРГЕ 
ХЬОХОМГЬОЙМУ 

МИШИ РАБИНУ 
Урусгьо е вэхди ш н и гуют, ки буге суьфдеи 

урус , ве французгьош н иданут э ё р  овурде , ки 

буге суьфдеи француз . Омон гьер г l эил ранус
дени ,  ки суьфдеи иеуди бу Оврогьом -Эвину .  

Оврогьом зи гьисди эзи  3500 сал пуша, у бу 
суьфдеи одом и, э ком ики Офирегор очугъ сох
ди войгей хуьшдере. Эз умогьоево дегиш бирет 
150 эрхгьо . 

Эз кел етегьо й м у  и му данусде н и м  э товун 

хьэсул омореи эну. Э гьеч и рево э иму мэг lлуьм 

би рени гъисмет эн  ченд э рхгьо,  куьнд гьисдут

гьо э и му . . .  



Буьзуьрге философ Ра м ба м  (Ма й м о н ид) 
гуфдири , ки е омореи Мош ияхьево ,  гьер иеуди 
м идану эз ком и ш ивдогьо у хъэсул омори ге .  
Омон иму  гьеме ш  хуб данусден и м ,  ки иму 
иеудигьои м ,  гье у вечегьой Оврогьом Эвину,  э 
товун ко м и гьоки Оф и регор гуфдири:  " Зиёд 
сохде эрхгьоре , зиёд м и сохум вечегьой туьре, 
чуьи астарагьой асмуре ве чуьн гъум гъи рог 
дериёгье. Ве борухо гердо э гъэд и шму гьеме 
гъэйм гьой хори " .  

UJи нохит рэх ьбер хэл гь ире ве тербиедор 
гъонун гьо-Ми ши Рабину .  

Е зен иеудире Еоховет бисдо кук, у вегирде 
г l эиле э гъужогъ зарунж и гирисде , гуфди: " Ко
сибе г lэиллейме ,  м икуьшут м и  туьре? Мере ни 
се воисде муьрдеитуь!" 

Се мегь у пэхьни сохд г l эиле , ве виниренге 

де неданусдеи ре,  гуфди:  " Ме н и дум туь ре 

муьрде ! Мугу эз духделе й  хуьшде :  " Мейрам , 

кеш , г lэил ме,  э мерево ! "  
Еохевет гъундогъ сохде г l эиле ,  дено уре э 

север , хуб дегуьрд кул ю ре , зури-зури  вада

рафд эз хуне ве омо э гъи рогъ нуькере . У пэхь

ни сохд севере э кулегьо э ён г lов ве гьишд 

Мейроме зри дени ш и ре э г lэил . 
Э и вэхд духдер падшогь эни вилеет , фара

он М иср.аим , ведиром оре э гешдеи дарафд э 

Соворе Миши э север нукерей Нил 



нуькере зри  тен шушде .  Гъеебо м и в и ну север 
ве м иденишу э гъэдию. "И чуь раче г lэили,  мугу 
духдер ,  мере воисде н и  вегуьрде уре э хуне.  
Иму огол м изен и м  уре М и ш и " .  

Гье и тутем м и веди ров эз песо й кулегьо 
Мей ром ве м и гую: " Ихди ё р  ди  мере биёрум 
зри эни  г lэил дошдегор . У м иду уре нене ве 
м идору" . 

" Бо ш гу,  - мугу духдер фараон,  биёр, 
ви н и м , г lэмел ин иге у зри  ихьидибори М и ш и 
ме" . 

Мей ром видовусде м иёру Еохевете, ве дух
дер фараон э герде вегуьрде, м иёру уре зри 
дошде Мишире.  

Э гьечи н идану у ,  ки Еохевет сугъде дедей 
М и ш и  б и реире .  Э у зе моне иеуди гьо би рут 
гъул гьо э М исраим . 430 сал кар сохдеби рут 
угьо э и вилеет шев ве руз вокурде эришу шегь
ергьо. 

Е гиле фараон фегьм сохде э биразиирево, 
чуьтам гъулгьоюре амбаре г lэилгьо бире, мугу: 
" Э  м исраим эдей ам баре иеудигьо бире, гере
ки сохце гьерчу бисдо, ненге довг lо сер м игиру 
ве иеудигьо гуьрд м ибошут э дуьшмегьой му
рево" . 

Кура сохд у векил гьой хуьшдере ве себэхь

и мун ведиромо буй ругъ падшогьи: " Сер гуьрде 

ззу рузево,  г l зил нарине ,  хьзеул биёвгьо зен 
иеудире,  биё куьшде биё в .  Духдер г lзмел м иёв 
зигьиеде" . 

Еохевет теел их  еохд зри  хилое еохде г l зил 
хуьшдере.  М и ш и  веромори з гъзлечей фараон , 
духдер фараон  лап  хуб ден и ш и ребу з г l зил . 
Уре бу гьеме ,  чуь гере к и ге и неоне . Е раче 
чуьшмелуье руз М и ш и  з гешдеки з мемзуьл , 
м и ви ну ,  ки м иераи м и ,  жандарм здей куьшде 
гъуле-иеуди ре.  Не ветовуед М и ш и  и коре , дени
ш и ре з иловле ,  куьнд биедо ве куьшд жондор
ме,  хилое еохде гъуле.  

Мзг lлуьм б и ре н ге ,  М и ш и  куьшдеи м исра
и м ире,  чорею не биедо, у вирихд зз вилеет. 

Рафде-рафде , у раси  з вилеет М идиан , 
нуьшде з ё н  чал зри фори гъзти вегирде, м и ви
ну омореи хьофд духдергьой  рзхьбер М иди
ании Итро зри г lов вегирде . У кумек еохд з дух
дергьо ве угьош еогъбош и  гуфди ре ,  текел иф 
сохдут уре з хуне .  Итро гьи ш д  уре з вилеет 

хуьшде,  до з у духдер хуьшдере Ципорере ,  ве 

биедо уре дуь кук . 
Е гиле М и ш и  м и в и ну олов  видероморенигьо 

куьле ,  куьнд бире ззу м и ш и нову сее ,  гоф сох

ден и гьо з урево ,  з М и ш и рево . Фегьм еохде 

иловлере ,  м и в и нуь кес небиреире.  Ве м идану, 

ки  и сес зн Офирегори гуфдире. 



МишивэЭ 
поисдет э пv 

гь_еруьн 

"шои Пергъу 

Сес Офирегор гуфди ззу : " М и ш и ,  гъзйм туь 
здей г l ззиет кеш и ре з М исраим . Туь биё вогош
ди уг l зре ве гуи зз фараон - хилое соху иеуди
гьоре зз гъулети . Туь биё веди ровун и угьоре зз 
М исраим ве биёри з хоришу. Бура з ки н гъзйм 
хуьшде ,  бигьил у шену М исраиме ве  биёв  з 
песойту ь ! "  

" Чуыам зхи хзл гъ м иден ишу з гофм е? -
хабер вегуьрд М и ш и .  

- Угьо м идени шу з гофтуь,  - и м ид до сес , 
- бура  гоф сох з фараонево, ди уре буй ругъ 
зри рохьо даре гъзймтуьре ! Н иден ишут з гоф
ме, - гене мугу М и ш и . "  

- Бура ве оф бирор туьре Эгьзрун , у м и бу 
кумек зри  туь ! Вегуь рд М и ш и  зен не кук гьой 
хуьшдере, вена з кул хзр ве офдо з рзхь М ис
ра и м . 

Оморут М иш и  ве Эгьеру з к и н  фараон ве 

гуфдирут: "Хьзрзо ди гъз й м муре зри ведараф

де зз М исраи м " .  
" Нег l , мугу фарао н ,  м е  е взхд и ш  н идум 

ихди ё р и ре ,  и ш му гъул гьой мен ит !  Ве до буй 
ругъ диеш зиёдте г lззиет даре з коргьо. Иеуди
гьо шукеет сохдут з ён М и ш и ,  ки фараон диеш 
зиёдте г lзз иет даре и шуре . 

" Иш му биё шенит и хор и ре ве бурайт з хо

р и ш му,  ишму ние  бош ит гъул гьой фараон зри 



гьем и шелуьги , мугу М и ш и  ве генеш рафдут 
бироргьо з кин фараон. 

" Эгенер не гьи шди ге хэл гъ и муре рафде , 
жозе м и кешу гъзйм туь , гуфдирут угьо" .  

Рухшенц сохд фараон  з угьо ,  чуь вероморе
н и  зз дес знугьо. Повгьой нуькерей Нил бисдо
рут хуни ,  гьеме жзг l  муьрд,  де э М исраим не 
мунц г lов зри хурце хьофд руз ,  ве генеш фара
он з герде не вегирд зри  хьэрзо даре гъул гьой 
хуьшцере . Генеш омо М и ш и  э ки н фараон ве 
мугу: " Не гьишди ге хзл гъ мере з гьозоргьоре
воз бзгъгьо миди ровт з нуькерей Н ил , э гъзле
чейтуь,  з хьзловгьошму ,  э гьеме жигегьо" . 

Генеш сохд М и ш и  гуфдирей  хуьшдере , не 
ветовусд фараон ве огол зере М и ш и ре ,  мугу: 
" П иш сох бзгъгьоре ,  хьз рзо м исохум хэл гътуь

ре " . 
Гьеебо вир бисдорут бэгъгьо , омон фараон 

не гуьрц гоф хуьшдере зри  рэхьо даре иеуди

гьоре. 
Генеш ома М и ш и  з к и н  фараон ве мугу: 

" Г ьеме хьзвуьж гьойтуьре м ихуру мол ихь ве 
гьеме г lзсбгьо, девегьо, гелегьой гусбенд м и
муьру, знжегъ зн  иеудигьо м и муну" .  

Эгенеш сохц М и ш и  гуфдирей  хуьшдере ,  ве 

генеш фараоне не воисд хьзрзо сохде иеуди

гьоре. 

И гиле М и ш и  овурд э сер хэл гъ М исраим 
г lэзоре - рим гуьрдут пусдгьой энугьо, дуьрфу 
зе гьеме бегьерлуье дор гьоре , песце бисдо 
зул моти . 

Эхирден огол зе М и ш ире фараон ,  ве мугу : 
" И му ом бар г l эзиет кеш и рей м , мере де н исе 
воисде дире сифеттуьре,  эдее хьэрзо доренум 
гъэймтуьре" .  

Эгенеш себэхьи м и  фур мунд угьоре фараон, 
ве мугу М и ш и  песини гиле эзу: "Туь генеш фур
мунде й  и муре,  и м и ш е в ,  гьер бихур кифлет 
м ис раи м и м им и ру ве гье м чун э н  туьш , песце 
вогошде э ки н иеуди гьо ,  гуфди : " гьер иеуди 
зен ит э хун гъурбун ие еререво гъопуй хунере 
ве э и ш му ни расу м уьрдеи бихургьо. 

У шев муьрдут гьем е бихургьой м ис раим и
гьо , фараон огол зе М и ш и ре ,  мугу: " Вегирит 
чуь и ш муре воисден и ге ве бурайт эз инжо.  
Гъэ й м  туь секонеи , у овурди ам баре гезире
гьоре э сер иму" . М и ш и  омо э кин иеудигьо ве 
мугу :  Кеш ит зу бурай м эз инжо " .  Иеудигьо ве
гурдут чуьре данусдетге ,  гъун ш игьо-м исраими
гьо дорут угьоре партал , суьрх ,  нугъуре. Гьечи 
тэг lди иеудигьо гьишде в илеете рафдут , ки не 
бисдо угьоре можол з р и  нун сохде ве э уне

гуьре э рэхь (дешд) э сер сенгъгьо буьржундут 
ш ите ловош гьо .  Фараон г lоси  бире ,  кура сохд 



лешгер хуьшдере, буй ругъ до зри вогордунде 
угьоре з Мисраим э гъулети. Мисраим игьо ви
довусдут з песой иеудигьо ве расирут э угьо э 
ён гъирогъ дериёгь. 

Иеудигьо терси рут , Ми ш и  хьэ рой дешенде, 
мугу: "Бурайт ээ гъэд дер иёгь, угьо ни расут э 
ишму". "Чуыам бура й м  ээ гъэд дериё гь, и му 
батмиш мибошим? - пуьрси хэлгъ. 

"Винишит, - мугу М и ш и  ве бурмунд э десе
во з лой дериёгь. Гье и тутем бисдо сэхде ку
лак ве дериёгь чарусд з хуьшги . Иеудигьа ги
рашдут ээ хуьшги ве м исраими гьо э гирошдеки, 
гене дериёгь пур би ре, батм и ш  сохд гьеме 
мисраимигьоре, дироморутгьоре э песошу . 
Иеудигьа бисдарут хилое! Миш и  берд угьоре э 
гъзд дешд. 

Фикир сахде зри хуь шде ,  М и ш и  мугу: гье
лем амбар биё вомуху хэл гъме зри бире хав
лет, амбаре взхд угьо гъул ети сохдет, гьеле 
ХЗЙЛИ ВЭХД уrьа МИМунут Э дуьл ГЪУЛГЬО. 

Рафдеи четин бу , хзлгъ хэсде, виэор омаре, 

ваисд вогашде угьоре з Мисраи м ,  ишму фур

муш сахдейт кешире жаэегьоре? " 
Гуфди Офирегор зэ М и ш и :  " Ме шиновусдум 

ферэендгьой Исроил ире .  Ме дорем угьоре ху

рег-гушд ве нун эй хурде ве шуькеет не сохде . 

Ме мидум угьоре Гъонун , ком и реки туь м и во-

муху н и  угьоре .  Ве сер гуьрд Ми ш и  эри хуте 
сохде хзл гъз. 

Азаде гъз й м  м иё ху ну Тиро ,  иллогьки  Тиро 
хуте м и соху и ш м уре зри би ре азаде одом и гьо . 

У вомухунд з хзл гъ Ти роре ве хзлгъ хунд з 
к и н  з н у . Хзл гъ и еуд и гъобул сохд Ти роре
Гъонуне . Ин и  во мухундеигьой Ми ш и з хзл гъ : 

Се р мезе н и т  э е доне худоле гьо эз 
Теке Худой Исроил бэгъэй. 

Ги р ит ш оботе: ш еш руз кор сохит, 
хьофди му ь н  фор и гъэти вегирит. 

Фер зе н дгьо биё вегир сохут сехьи б -
г ьой ху ь ш де ре.  

Инсон гьо н ие куьшу дуь екире. 
Темэхь м есох э чи кес и ге. 
Еки ш н и е  муну г ье м ишелуь г и гъул.  
Гереки ку м ек би ре э ети м гьо, ол мо -

негьо ве гъэр ибгьо э хори хуьшде. 
Ге реки ку м еки сохде э г l он и г ьо, 

еки ш  гиене н ие мун у. 
Г l э м ел н иёв душу нде кечире э ши р 

дедею ве хурде гушд битеми зе хьэйву
г ь о р е .  

Ин сон г ьо б и е  хогьут куьн де одом и
гьой хуьш дере чуьн хуьшдере. 

М и ш и  не раси те вэхд диромореи з хори Ис
роил , у муьрд з гъзриби , омон гъэй м  гуьрден и  



Миши эдей вомухунде Тира 
э гъ-:�йм хуьшде 

сохци г l э ил гьой хуь ш це ре Т и р о ,  бэгъцовой 
М и ш и  угьо в ихцет тозе рэхьбергьоре ,  ком и
гьоки гуьрцет рэхь Тироре. 

Ниет М и ш и  ци ро м о  э з и нцегуни : гъэ й м  
иеуци бисцо гъэй м  Тиро .  Иеуцигьо вогошцут э 
хори Исроил азаце оцо м и гьо, бенц бире Гъо
нунево , ко м и ре к и  хуте сохци э угьо М И Ш И  
РАБИНУ.  



ГIЭДОТГЬО 

Н. ИШАЙ 

РОШ-А-ХОДЕШ 
(Сер эн мегь) 

Лувэхь иеуди 

Иеуди зри амбаре гъэдер келеи эз имбуруз 
хьисоб гирде оморенигьо гри гори анс к и  ве жи
рои ээу. Сутке (шев-рузи)  э гlэдотгьой иеуди гьо 

гуьре, сер гирде о мо ренут не сэгlэт дуь ваздегь 

шев. У сер гирде о м орен и  эз офдои нуьшдей

кино. Э Тиро гуфдире омори: "Ве бу сер шев, 

ве бу себэхьмунде: э руз и " . Уре верас ире ми
бу, ки сер шев овурдебу э песой хуьшде себэ

хье. 

Чуьни  мэг l ной эн  руз енебуге сутке? У гьисд 
мехьэл э ком ик и  шар  эн Хори чаруьсдени 
э иловлей ось хуьшде .  Иму и жуьмуьсдеи эну
ре сеч сохде н и се данусде н и м .  Хор и  " б и р 
мунден и "  з Офдо и суьфде е та раф хуь ш 
дере ,  песде еки гер е ,  к и  гьем е й · ш а р  Хо р и  
гьеби рден н ида ну б и ре з з и р  р и газгьой Оф
дои . 

Ду ь  п адшогьо 

Э Тиро гуфдире омор и :  " Ве офири  Худо дуь 
Офдоире : келере ,  Чуьш мере ,  з р и  падшогьети 
сохде руз , ве чуьклере - Мен ге ,  з р и  шевине 
падшогьети" . Де гьейчуь зхи , ки  еки  ззугьо ке
леи ,  уни ге чуьклете и ,  згенер гьзрдуй знугьоре 
Худо офир и ге э р и  п адшогьети сохде? И н и  "':'.у
гьоб зни  пуьрсуьш .  Омори менг  з ки 1 : Худо 
ве гуфди :  " М иданут м и  дуь подшогьгьо нуьшде 
з сер е тзхд падшогьети ? "  Жугьоб до юре 
Худо : " Эгенер туьре не воисде нуьшде з сер е 
тзхд п адшогьети э Чуь ш м ерево , ме  м исохут 
туьре чуьклете" . - " Э йчуь зхи мере? - могь

бул бисдо Менг .  - Эзу товне , ки  ме гуфди
рум дуз и ре? " - " Воисде н и  туь ре б и ре пад
шогь зн руз шев тзхьно?"  - пуьрси Худо . " Нз
г l , - хуфди Менг .  - Чуь м и бу зз ме руз , ки 

гьечи н и ге месуьз и ш  руз товуш и ! "  - " Гье

ч и н и ге ,  - гуфди Худо, - Э туь гуьре з Е рша-



леим хьисоб ги�:.де м иёвт гъэдер рузгьо ве сал 
гьо. 

Григориански календа р ь ,  ком и реки менфи 
г lэт сохденут э согъ г lулом , гуьнжунде омори э 
тэгьзр Офдои гуьре . Эу гуьре , сал - вэхд , ко
м и ки гереки Хорире зри ебо чарх хурде э илов
лей Офдои (365 руз) . Э е сал дерут 1 2  мегьгьо .  

Э лувзхь иеуди гьо, хьисоб ги рдо оморени не 
з чарх зереи Хори  з иловлей Офдои , э жумуьс
деи Менг гуьре. 

Л увэхь м ен ги 

Менг - хьзрмэхь эн  хорин и .  У чарх зерени э 
иловлей Хори зз сер те зхир э 29 суткегьо . И 

взхд и му хьисоб гирде н и м ,  чуьн е мегь . Э мегь 
зн  лувзхь жугьури 29 - 30 руз гьои . Эри му ,  

зигьисдегоргьой Хори , гьечи оморени  жумуьс

деи зн Менг чуь н чуькле енебуге келе биреи 

зну. Омон у мунден и гье гьечуь чужи ре гьис

диге, знжзгъ дегиш бирени бзхш эну,  ком иреки 

товуш дорени  Офдои . Бэхш энуре , ком и реки 

и му н исе вин ирен и м , у бэхш гьелелуьге н исе 

расире з зир ригазгьой эн Офдои .  У вэхд, кей

к и  Менг селт вир бирени  зз асму,  ве песде сер 

гирдени зри келе бире ,  хьисоб гирде оморени 

взхд тоземенrи . 

Сер мегь 

Т оземенги гьисди сер зн  тозе мегь .  Э гъзди
м ие девр гьо, хзл гъ н исе данусдебу дуз хьисоб 
сохде взхде ; ззу товне зри  в и н и ре взхд тозе
м е н г и ре ,  г l з ре н едо ре  м у х шуьл сохдеби рут 
одо м и гьоре з р и  в и н и ре чуьж и ре деги ш и гьо 
гирошденутге з асму . Сер ебо з асму веди би
ребу назуклее бзхш зн  менг  - хьисоб ги рде 
оморенбу сер зн тозе мегь - Рош ходеш . Гье
вел Рош ходеш бу чуьн руз м и г l ид ,  чуьн чуьк
леи биро р  зн  тозе сал - Рош ха-шана . Э Рош 
ходе ш иеудигьо хундеби рут тефило .  Е ченд 
руз гьо ги рошде н ге шев хундеби рут ебой геш 
тефилоре .  

Эри  гьеме зигьисдего ргьой вилеет гье у ту
тем данут гуфди ре з товун сер ги рдеи тозе 
мегь ,  з сер зн гьер дерегьо х ьозур сохде омо
ребу гьеме гереки гьо з р и  г l зтоше веноре . Эн
жзгъ з асму веди биребу назуке бзхш зн мен г ,  
з Е р шолеим сухунде оморебу г l зтош ве утутем 
еки-еки сухунде оморебирут г l зтош гьо з гьемей 
Ис роил . 

Г l здот зри  гирде м и г l ид сер гирдеи зн  тозе 
мегь гьисд и м бурузиш . Э песини  шобот зн мегь 
з бет кнесет мзг lлуьм сохде оморени нум зн 
тазе оморен игьо мегь ве хунденут тефилоре:  

" Би гьил бошугу войгей туь , Офирегор зниму ве 



эн бебегьойму, тазе сохде и м е г ь rье з р и  мозол 
иму . . .  Ки сохди ге тил и с и м гьо э р и  бебег ьойму 
ве хилое сохди ге эз м у ь р с ,  г ье У ку ра м исоху 

гьеме иеудигьоре эз чор тараф хо р и " .  

Э еки эз ш е в г ьой дуь и м у ь н  о р и н е й  м е г ь  э 

зир  асму э товуш и  м е н г  хунде о м о р е н и  теф и 
ло,  нум ком ики " К и ддуш л е ва н а "  ( Бо рухо э р и  

менг) :  " Борухо ге рдош Туь , Худо Оф и р е го р 

иму,  ком ики . . .  гуфди э м е н г  тазе башу гуфди 

ре . . .  " 

З иёди е руз 

Кейки гьемей хэл гъ з и гъисди э хо р и  хуь шде ,  

з Эрец-Исроил , з гьер куьнж вил еет г ь е  у тутем 

мзгlлуьм биребу з товун оморе и  эн тазе м е г ь .  

Омон,  кей ки иеуди гьо з и гьисдет э в ил еетгьой 

голут , биг l змел и  бисдо зури  мзг lлуьм сохде з 
товун ом о реи тозе мегь  з гьеме .  Ки  дан ,  ки 
хзл гъ н идану з ком и руз ги рде м иёвге суьфдеи 
руз зн  тозе мегь ве з у гуьре дегиш м и бошут 
гьем чун рузгьой де м и г l идгьойге .  

Э р и  и ж и ре кор  з гуьнжо неоморе и ,  Рош хо
деш хьисоб гирде омо дуь руз - згенер еки дуз 
не ведиромоге ,  дуьимуьн дуз м ибу гуфди ре. 

Эзу товне:  иеуди гьой Исроил гирдет м иг l ид 
Рош ходеш е гиле ,  иеудигьой вилеетгьой голут 
- дуь гиле .  Гьемчун м иг l ид Ш авуот гирде омо
ребу дуь руз . Миг l ид Нисану - хьзшд руз , з жи
ге хьофд. И м буруз гьисдут ижире боворинлуье 
м ин ги н и гьо, ки г lзмел и н и  зри  данусде рузгьой 
м и г l идгьоре з р и  амбаре салгьо пушоте . Омон 
з куьгьне г l здотгьо гуь ре ,  жугьургьо з и гьисде
нутгьо з вилеетгьой голут гьейсег lзтиш зри е 
руз зиёдте гировунденут м иг l идгьоре . 

Зи нде и  ве з и г ь и сде н и  

Римл я н гьо гъздзгъз сохдет зри иеудигьо зри 
Тироре тедгъигъ сохде ве ги рде м и г l идгьоре.  
Менф и г l эт сохде лувэхь иеудигьоре гьем чун 
гъэдэгъз сохде оморебу .  Омон иеуди го чуьш 
сохдеби рут зри  фурмуш не  сохде г l эдотгьой 
бебегьо-келебебегьоре . Гьечи мзг lлуьм сохдеи 
з товун омореи эн тозе мегь гуфди ре оморебу 
гьечуь ;  е иеуди гуфди ребу з екейге :  



- Давид, падшагъ И с раил , зи нде и  ве эдее 
зигьисде ! 

И мзг lлуьметире гуфдирет дуь зеки , зз лзг lэ  
те лзг l з ,  зз шегьер те шегьер . Гьеч и гьемей 
хзл гъ данусдебу, ки  суьфдеи руз тазе мегь 
амари . 

Мен г ве Чуьшме 

Эгенер сал зниму гуьнжунде м иамаге, чуьн 
зн г l зребгьо, знжзгъ зз м е н глуье мегьгьо, 
умехьзли мегьгьо дуз ниоморут з сезонгьо гуь
ре . Дуьваздегь мен глуье мегьгьо гьисдуьд зн
жзгъ 355 руз . Лувзхь зн г lзребгьо зри дегь руз
гьо рафдени пушово . Зри  исроил и гьо ижире 
тегьер взхде хьисоб ги рдеи гуьнжолуь н исди . 
Э Тура гуфди ре омори :  " М и г l ид зн ш ите нуне 
ененбуге Н исонуре) ги з норе омаре взхд мегь 
зн суьм буьл гьо" . Э биней зн лувзх ь иеудигьо 
дери з менглуье цикл , омон зри дуз видеромо

реи менглуье мегьгьо з чуь ш м елуье салево 

гуьнжоомори зиёд сохде и взхде зр и хьофд 

мегьгьо з гьзр 19 сал . Зиёдие мегь норе омо

рени з пушой мегь н исан (з гъздим ие девргьо 

нисан бу суьфдеи мегь зн сал ) ве нум ю гьисд 

дуьимуьн адар ененге адар бет . Сал , з ком ики 

гьисд зиедие мегь , огол зере омарени шана 

меуберет - високосны й .  
Лувзхь зн  иеудигьре г lзмел м иёв э й  огол зе-

ре м е н гечуьш мелуье , к и  у гуьнжунде о м о р и  
чуыам э жумусдеи Ме н г  э иловле й Хор и  э 
иловлей Офдои гуьре.  

Э з сер суьфде 

Г l уь муьр  э н  ода м и кутэхь и . Кем и уж и ре 
одом и гьо ,  ко м и гьок и раси рет э сад сал и не 
г lуьмуьр . Омон ёр  э н  хэл гъ рафдени  э дорун 
эн  девргьо . Эз ки н и г  ве и хдилотгьой эн  келе
тегьо иму данусдени м э товун гъозиегьо,  ги
рошдетгьо эй  амбаре вэхд те зендеи му пушо
те. Омон чуыам г lэмел м иев данусде чуьж и ре 
гъозие гирошдиге суьфде? Эри  эну кар гереки 
гировунде хьисоб э н  сал гьоре . Эз ком и  сал ге
реки ги ровунде хьисобе? 

Э Тира гуфдире омо р и :  " И  гирошди э чор
сади хьэшдодимуьн сал эз рафдеи иеудигьо эз 
М исраи м " . Кей ки э Е рш олеи м вокурде омори 
' Б ите М и гъдош , хьисоб э н  сал гьо сер ги рде 
омори эзи гъозие .  " Бисд сал ги рошде бэгъдо 
эз вокурдеи э десди н Шел муне- м ил ихевоз дуь 

хунегьо - хуней Худо ве хуней п адшогь" , -

гуфди ре омори  э е ж и гейгей  эн  Тира .  Кей ки 

Б ите М и гъдош хэ ребе сохде омори  ве иеуд

игьоре бердет э Вавил о н ,  гуфди рет : " Э  бисд 

пенжи муьн сал эз  ж и ге ги рошдеи му" . Песде 

гирошдет амбаре гъозиегьо ,  э ком игьоки гуьре 



и хьисоои сер гирде омuµеоу тозеден . четин 
бу гьемчун эзу товнеш , ки э гьер вилеет хьисо
би сер гирде оморебу эз гъозие,  гирошдигьо э 
и вилеет, гьемчун мэг lлуьм нисдутгьо э е жиге
гьойге . Умехьэл и иеудигьа амарет э кин  е не
тиже , хьисоб ги рде вэхде эз сер суьфде - эз 
гуьнжоомареи эн г lуьлом . 

Э гьемей г lуьлам гьейсег l эт 1994 сал , э иму 
5754. Омон , мегьгьаймуш тефиг lэтлуьнут , руз 
имуш сер гирде амарени эз офдои нуьшденге,  
ве имуш тефигlэтлуьни м  эз де хэлгъгьайге.  Ду
эи , э эиндегун иму иму менфиг l эт сохденут де 
хэлгъгьай ге .  Э имбурузине руз хэл гъгьо и н гъ
эде амбар э еки кар гирденут , ки угьа м ихыа
жут зри э хьисаб ги рде еклуье вараси реигьаре . 

Суфдеи ве хьофди муьн  

Э Тира гуфдире амари : "Э  суьфдеи мегь, э 

чардегьи муьн руз эн мег шев , - Н исану зри 

Худои" .  Э гъэдим ие девргьа суьфдеи мегь хьи

саб гирде амаребу мегь нисан . Рафдеи эз 

Мисраим , ги рашди гьа э нисан , бисда сер эн 

тазе эиндегуни иеудигьо ,  ве хьисоб эн мегьгьа 

гиравундет эзи мегь .  Мегь тиш рей , эз ком ики  

сер гирде амарен и сал гьейсэг lэт ,  э Тира гуф

дире оморен и чуьн хьафдимуьн мегь: "Дегьи

муьн руз эн хьафдимуьн мегь - руз капареи " .  

ДОШД ЕГОР ИСРО ИЛ 

(Мэг l эси ) 

Эз чешд сал гьо пушо э гъэд и м и е  шегьер 
Е р шолеим гьеме нун  вобуржундегоргьо б и рут 
г l э ребгьо .  Угьо вобуржундеби рут гьер руз ло
вош гьо ве фурухденби рут э м ехьэлей иеуди
гьо . 

Еки  эз угьо фурсоренбу ловош гьоре зри фу
рухде э дес чуькле г l э ил и ю ,  ком ик и  м ивено э 
сер хуьшде тум орей ловош гьоре ве фурухде 
томом сохдеки , доребу пуле э бебешу . 

Э рузгьой м и г l ид Писах (Н исану) , г l эил фу
рухде ловош гьоре э мехьэлей  м исурмугьо ва
расде , э вогошдеки э лой хуне м и ви ну ,  ки пул 
в и р  бири . Поисд г l эил э б и кей кучей иеуди гьо 
ве зар доно гирисд . Е доне одам и  эз гирош
дегоргьо э гуш не гирд г l э иле тейте не гирошд 
эз и нжо Рав иеуди , ком и ки куьнд бире эз г lэил , 
мугу :  " эйчуь г и рисде,  г l э ил ? "  Г l эил ихдилот 
сохд эй  Рав э товун дуьзди ре омаре пул ве 
гуфди :  " Н иданум вогошде э хуне пул суьз , ки 
бебейме м и куьшу мере " .  

Рав берд г lэиле э хуней хуьшде, хорунд уре, 
вокурд э тению тем изе партал гьо ве до гъэдер 
вир  бире пуле.  Г l эил вогошд э хуне шори-шори , 

до пуле э бебе ве гьичиш ихдилот не сохдэ ю .  



Э шев хьофдимуьи руз эн П исах кура бисдо
рут нуновончгьой эн шегьер э хуней бебей гье 
эни г lэил ве у ш иновусд угьо м еслэхьэт сохде
ки : "Себах эдей томом б и ре м и г l ид иеуди гьо. 
Иму мибуржун им ловош гьо, м идеки н и м  э гъэ
р и ш  энугьо огъу , эз руй м изе н и м  хо ш-хош , 
иеудигьо не варасут гуфдире, угьо э шорирево 
м ивосдонут ловош гьоре , м ихурут огъу ве м и
мурут, ве м и м ирут . Э гьечи ревоз и му гьем ише
луьг хилое мибош им эз угьо. 

Шев ведиромо г lэил эз  хуней хуьшде, ви 
рихд пэхьники э хуней Рав ве гьемере ихдилот 
сохд эрию.  Текел иф сохд эз Рав юре не фу
руху гуфдире, вогошд э хуней хуьшде еки ш не 
вижире .  

Чуь  м исоху Рав?  Гьеебо фуьрсо одоми  э 
гьер хуней иеуди ве мэг lлуьм сохд, ки  и сал ю 
гъэлет бири э хьисоб м иг lид ве э унегуьре е ру
зигеш буьржлуьнут зри гъогъол хурде , биг lэми
л и н и  хьэмис .  К и ре гъогъол варасди ге м и ё рут 
эрию .  

Себэхьим и  ведироморут нуновончи гьо э ра

че ловош гьорево э мэхьэлей иеуди , омон е 

доне иеуди не восдо . Э г l эребгьо ,  ком и гьо

рекивоисдебу восдоре и ловош гьоре , угьо не 

фурухдет. Пушой шохьои гум , вин ире нуновон

ч игьо ловош гьо фурухде не омореире ,  эрзе 

сохдут э пушой келей шегьер э сер иеудигьо ве 

гьелебуле гуьрцут , ки  цие ни вобуржунут зри 
знугьо ловош гьо .  

Келей шегьер огол зе Раве ве гуфци: "Эй
чуь не восцорейт и ш му ловош гьо? И ш му зе
рейт келе зарал и  з вобуржунцегоргьо, ком и гь
оки межбур бирет зри шенце угьоре". 

Мигую Рав: " Огъой ме,  ци гьери е ловоше е 
сеге ве варас з йчуь не восцорейм ге иму и м 
буруз зз угьо". 

Буйругъ цо келей шегьер зри овурце е сеге, 
шенц э пушою ловоше. Сег хурц, парпар сохц 

ве муьрц. Гуфци Рав:  " Эз ас му ош гор сохцет 
зйме з товун огъу цер и и  з ловош гьо ве з уне
гуьре не восцорейм и му". 

Келей шегьер буйругъ цо зри тен бихь сохце 

и коре сохцегоргьоре ве вецешенце зз цес ишу 
ихциёрире цо з кош и ре оцом и гьо .  

Эз ихдилотгьой гъэйм Исроил 

ЗВЛЕНМИШ БИРЕИ 

Тегьергьой звленмиш биреи 

Дин-догlотие звленмиши . Эвленм и ш  биреи 
гировунде оморени э гъонун гьой дин-дог l от 
гуьре. Чуьн шерт, одом и гьо гирденутгьо жирое 
дин-догlотгьо, ниданут эвленмиш бире э гъонун 
дин-дог lот гуьре . Гьисд г lэмели  зри  еки эз 
эвленмиш бирегоргьо гирошде э е дин-до
гlот.  

Эвленм иш и  э граждански тегьер . Гировунде 

оморе н и  э бэхшвегири одам и эз хуь куметие 
идорегьо . Э и тегьер м иданут э влен м и ш  бире 
омдом игьой журое дин -дог lот .  Э Исроил ижи
ре эвленм и ш  биреи гировунде н исе омаре.  

Э ВЛ ЕН М ИШ И Э ИСР О ИЛ 

Э Исроил гировунде оморени энжэгъ дин
дог lотие эвлен м и ш и  э гъонун дин-дог lот гуьре, 
гьисдигьо э Исроил . И тегьер э гуьнжоомори э 
вэхд хьукуьмети туркгьо ве гировугде оморени 
гьеймогьоиш .  

Гъонун э товун дин э н  раби гьо (эвленм и ш и  
ве тологъ вегирдеи) э з  1 953 сал гуфдирен и ,  ки 
э Исроил эвлен м и ш и  ве тологъ вегирдеи эн 
иеуди гьо � зигьисдегоргьой  вилеет � гиро
вунде оморен и энжегъ э гъонунгьой Тиро гуь
ре . 

Те rье р  r и ро ву н де и звле н м и ш  б и ре и ре 

И н жо и му нуьвуьсден и м  э товун п р и н цип
гьой гировундеи эвле н м и ш  би реи ре э бирмун
деи гьой М и нистерствой дин-дог lоти гуьре: 

а )  Э р и  регистрацией эвле н м и ш  б и регор

гьоре , гьердуьшу оморенут э раввинатский суд 



э у жиге эже угьо зигьисденутге эзи 30-40 рез 
пушоте . 

б) Э вэхд регистрацией гьерки  эз эвленмиш 
би регоргьо гъул кеш и ренут бланк  деклараци
ере, э ком ики мэг l илуьм сохденут э товун хуьш
де (м еселен :  тэхьное одом и ,  эл ьмон , бие 
мерд,  зе , гьисди ми  юре г l эил гьо ,  суьфдеини 
ми и эвленмиш и ве диеш ) . 

в) Гьеркишу биё биёрут дуь шогьодгьоре , ко

м игьоки мигуют э товун дузи эн гьеме ,  чуь нуь

вуьсде омори э декларация . Э гъонунгьой Га-

п аха гуь р е  зен н идану б и ре ш о г ьод , м идану 
б и ре знжзгъ мерд.  

г) Гьер к и  зз з влен м и ш  б и регор гьо би ё дуьт 
З сиротгьо ве беш пурте. 

Э генер эвлен м и ш  б и реи  дуьимуьни , гьем
чуьн биё бу когъоз з товун тологъ вегирдеи . 

д) Ким и  вэг lдо,  кейки  к и м и  фактгьой ологь
ие мэг l нолуьи зри звлен м и ш и ,  гереки шогьодъ
ети сохде , зз звленм иш би регоргьо хосденут , 
биёв гуфди ре еки зз бебе-деде , зри шогьодети 
сохде з товун дузи зн фактгьо. Меселен , згенер 
еки зз звленм и ш  бирегоргьо м амзериге енебу
ге бебей зну бу м амзер .  Увзг lдо у одоми нида
ну звлен м и ш  бире з одо м и  нисди гьо юре хуно 
м а мзер .  

Иж и ре тесби р и гьо м иданут герек б и ре з 
взхд звленмиш биреи зн одомигьо зенде омо
ретгьо зз з шуьвер не рафдетгьо зенгьо енебу
ге зенде оморетгьо з гъонунсуьзе звленм и ш и ,  

зз одомигьо зри ком игьоки гъздзгъи з р и  звлен

м и ш  бире. 
е) Руз зн хьупо норе оморени  энжзгъ умзхь

зл , кейки г lэрус оморен и  з кин  корсох - "те

м из и "  кифлет,  ком и к и  норен и герекие руз зри 

з хьупо дарафде з "тем изи " духдер гуьре. 
1 .  Э ки н одомигьо, зри ком игьоки гъздзгъэи 

зри  з вле н м и ш  б и ре г l з м ел м иёв  нуьвуьсде 
ижире одо м игьоре : 



Шуьверлуье зен , ком ики зигьисди з е мер
дигерево, ве з тологъ вегирдеки зз шуьвер хуь
шде, воисдени рафде з шуьвер з и мерд. 

Бие зен ,  ком ики дуьимуьнбо рафди з шуь
вер ,  ззуш жейле бире ,  воисдени вогошде з кин 
суьфдеи шуьвер . Гьем чун згенер дуьи муьн 
шуьвер зну муьрдиге ,  у гьемчун нидану вогош
де э кин суьфдеи шуьвер хуьшде. 

Пэилсуьзе зл моне ,  ком и реки воисдени з 
шуьвер рафде, руьхьсет не веги рде зз би рор
гьой муьрдигьо шуьвер ю .  

Мамзер , коми ки воисдени звленмиш бире з 
юре хуно нисдигьо одам и .  Мамзер,  хьисоб би
ре г lэил , зенде омори гьо зз шуьверлуье зен , 
омон эз шуьвер ю нзг l , зз е мерди ге. 

Эл моне енебуге бие зен н иданут з шуьвер 
рафде зуте эз 90 рузгьо шуьвер муьрде небу
ге тологъ вегирде бзгъдо . 

Коэн н идану э зени  вегирде бие зене, не

буге зене, гирошдигьоре гиюр.  
11. " Г lзмел н исдутгьо " зри звленм и ш  бире 

хьисоб оморенут: 
Мерд, ком иреки воисдени звленмиш бире э 

хэгьер эн  гьевел ине зен ю (те гьевел ине зен ю  

зинде гьисди) евебуге з ол моне зн бирорю (э 
хьисоб не гирде, кейки з гъонун дин-дог lот гуь
ре у биё вегиру зенбироре з зенети) ;  з гьевел 

бугьо эен зн бирорю,  ве гьемчун э шуьверлуье 
эен .  

Зен ве шуьвер ,  ком и гьоки (енебуге еки зэ 
ком игьоки) бирут м ихьтож зри звлен м и ш  би ре 
ве м иданут субит сохде и ре .  И звленм иш и  гъу
вотсуьэи ,  ки гировунде оморебу э раэимен-ди 
зн гьердуь зэ звленм и ш  би регоргьо.  

Эвлен м и ш и  гирошди гуфдире э гужевоэ , че
тин и  зри субит сохде . Ве знжегъ и кор субит 
сохде омоге герек нибу зри гете гировунде . 

Зен ве шуьвер ,  звленм и ш  би ретгьо ег lзл
миш бире .  У мзхьзл и ,  кейки еки зз  угьоре гьис
дут гьевел мзгl илум небугьо нечогъи ,  звленм и
ши хьисоб гирде оморени гировунде оморигьо 
з егtзлмиширево ве у гъувотсуьзи .  

Фо м ил ей з вл е н м и ш  б и ре зе н 

Эвлен м и ш  би ре веги рдени  фом илей шуь
вер хуьшдере , ве гьемчун м идану еклуь сохде 

з фом илей хуьшдерево, ве гьемчун бире з фо

м илей хуьшде.  Эгенер воисдге еклуь сохде дуь 

фом илегьоре, небуге веги рде фом илей шуьве

ре зз беш пурт хуьшде , ве гьемчун вогордунде 

гьевел ине фом илей  хуьшдере м ибу руй бире з 

когъозево з идорей регистрацией м огьлугъ з 

Министерствой дорунее коргьо. 



Фом иле ве нум г l э ил 

П эиле доре оморе н и  фом ил ей бебе-де
дею. Эгенер бебе-дедере журое фом илегьою 
т,  г lэиле доре оморени фом илей зн бебе.  Э 
раэименди эн беберево з г l зил доре оморени 
фом илей деде , ве гьемчун дуьвой нее фом и 
лей эн бебе нен деде . 

В эхд э вле н м и ш и  

Гил зри хьоэури звленм и ш  бире ,  гъобул сох
де оморигьо з Гал аха, оморен и зри кук :  з ру
эиге сиэдегь сале биренге,  зри духдер - з ру
эиге дуьваэдегь сал н и м  биренге .  

Э Тиро гуьре э и гил , г l зил гьо хьисоб гирде 
оморенут келе ве м иданут звленмиш бире.  

Эри не гьишде зри звленмиш бире з г lэмел 
луье взхд не расиретгьо жовонгьоре ,  гировун
де оморенигьоре з войгей бебе-деде гуьре, э 
1950 сал гъобул сохде оморебу гъонун э товун 
гил зри звлен миш бире норе оморебу 17 сал . 
Одоми, комики эвленмиш бисдоге э духдер зэ 
17 сал жогьилте, м иесд з дивун кешире оморе. 

Э генер и ж и ре духде р звлен м и ш  би р и ге 

гьемчун з гъонун диндог lот гуьре, у хьисоб сох

де оморени гъувотлуь ве тологъ вегирде м иёв 

знжзгъ з тегьер гете енебуге э е тегьирегерево 

э гъонун и руз гуьре. 
Те 1 8  салеи рас и ре тологъ веги рде м ибу э 

десди н бебе-деде духдерево , зом и невоз ве 
гьемчун корсох социал и .  

Ве Эгенер когъоз з р и  тологъ вегирде доре 
не омор и ,  духдер нуьвуьсде оморен и чуь шуь
верлуь. 

Эгенер духдер ,  ком и ки не расири э 1 7  са
лаи ,  омон юре воисде н и  э шуьвер рафде , ю 
биё дуь ходатайство зри  руьх ьсет веги рде э 
окружной суд. Суд мидану доре рази мендире,  
эгенер у расири  э 1 6  салаи ве эгенер зри эну 
гьисдут ологьие себебгьо. Ходатайстворе м ида
ну доре бебе-деде , зом ин  енебуге хуьш дени  
одохлую . 

Тегьер д и н -до г l оти е  з вле н м и i.11 и 
( к и ду ш и н )  

Э вэхд зни кидуш и н  домор " восдорен и "  г lэ
русе. Дин-дог lотие эвлен м и ш и  гирошунде омо
рени з г lерей эн зен ве шуьвер чуьн э г lерей 
тенлуь нисдутгьо бэхш веги ргьорево .  Шуьвер 
веги рдени  эене эй хуьшде ,  эен дорени хуьш
дере чуьн бэхш эн шуьвер .  

Кидуш и н  гирошде н и  э и ж и ре тегьеревоэ : 

шуьвер вокурден и э р асди дес эн  энгуьшдери-



ре гуфдире : "Туьре вегирденум э зени э шогь
оди зни знгуьшдери гуьре э гъонун эн М и ш и  
гуьре" . Энгуьшдерире биё  восдону хуь шдени 
шуьвер. 

И гуфдире гофгьоре биё ш иновт дуь шогь
одгьо. Угьо биренут раби ве кумексох эну.  

Эвленмиши гировунде оморени зеки э киду
шин ве жогьил гьо гирошденут э зир хьупо . Эзу 
могьоево угьо хьисоб гирде оморенут зен ве 

шуьвер. 

К ету бо 

Кетубо - гьисд документ,  нушу дорен игьо 
везифегьо, комигьореки шуьвер м ихыож и эри 
бегьем сохде э пушой зен . У биё гъул кешу з 
пушой 2 шогьодгьо те кидуш гировунде оморе 
ве з пушой з зир хьупо дарафдеи .  

Э кетубо нуьвуьсдигьо гофгьо хьозур сохде 

оморенут зуте ве э и руз нуьвуьсденут энжегъ 
нум ве фом илегьой эн домор не г lэруьсе ве 

гъздер зн пуле ком иреки шуьвер миёсд даре э 

зен згенер ззу тологъ вегуьрдге, енебуге даре 

м иёвге зере згенер шуьвер муьрдге . 

Гьевел и гъздер пул нуьвуьсде оморебу з 

кетубо зри четин сохде тологъе, даре зере 

м инкини зри г lон иесуьзе зиндегуни эгенер у 

Гъэдимие кету6о 



тэхьно мунцге. Э гьей могьоине зиндегуни чети
ни  зри нуьвуьсде герикие эн пуле . Э и гуьре и 
гьэцер нуьвуьсде нисе оморе. 

Э кетубо нуьвусде оморен и вожиблуье гоф
гьо э товун эну, ки шуьвер согъ г lуьмуьр биё 
те гьм и н  соху кифлете эз хурек,  партал ве гьем
чун хуне. Э и когъоз гуьре бинелуь би рени  гъу
вот эн зе э кин шуьвер зри алиментгьо ве тегь
мин сохцеи эз зигьисденигьо жиге эгенер э г lэ
рей эн зен ве шуьве гуьнжооморигеь бэхьс . 

